ԱՄՓՈՓԱԹԵՐԹ
«ՕԳՏԱԿԱՐ ՀԱՆԱԾՈՆԵՐԻ ՊԱՇԱՐՆԵՐԻ ՇԱՐԺԻ ՎԵՐԱԲԵՐՅԱԼ ՏԱՐԵԿԱՆ ՀԱՇՎԵՏՎՈՒԹՅԱՆ ՆԵՐԿԱՅԱՑՄԱՆ ԿԱՐԳԸ, ՀԱՇՎԵՏՎՈՒԹՅՈՒՆՆԵՐԻ ՁԵՎԵՐԸ ԵՎ ԼՐԱՑՄԱՆ ՈՒՂԵՑՈՒՅՑՆԵՐԸ ՍԱՀՄԱՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 25-Ի N 1348-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ

	1. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	25.08.2021թ.

	
	N /51.2/29139-2021

	1. Առաջարկում եմ Նախագիծը լրամշակել՝ սահմանելով ընդունված հաշվետվություններում թերությունների հայտնաբերման պարագայում ճշգրտված հաշվետվություն ներկայացնելու ժամկետները, ինչպես նաև՝ առաջարկում եմ Նախագծի հավելվածի 18-րդ կետը լրացնել՝ սահմանելով, որ հաշվետվությունների (տարեկան և ճշգրտված) սահմանված ժամկետներում չներկայացնելը նույնպես կդիտարկվի, որպես ՀՀ ընդերքի մասին օրենսգրքի 59-րդ հոդվածի 3-րդ մասի 7-րդ կետով սահմանված ընդերքօգտագործողի պարտավորությունները չկատարված համարելու հիմք:
	1. Ընդունվել է:
Նախագծի հավելված 1-ի 18-րդ կետում լրացվել է «...տարեկան և ճշգրտված հաշվետվություններ...»:
Նախագծի հավելված 1-ի 21-րդ կետը խմբագրվել և լրացվել է ընդունված հաշվետվություններում թերությունների հայտնաբերման և հաշվետվության մեջ ճշգրտում կատարելու անհրաժեշտության, այդ թվում՝ համապատասխան մարմինների կողմից ճշգրտված հաշվետվություն ներկայացնելու պահանջի դեպքում ընդերքօգտագործողի կողմից սահմանված կարգով ճշգրտված հաշվետվություն և պարզաբանում ներկայացնելու ժամկետները:

	2. ՀՀ բնապահպանության և ընդերքի տեսչական մարմին
	27.08.2021թ.

	
	N 01/006/8/3781-2021

	1. Առաջարկում եմ ընդերքօգտագործողի կողմից ներկայացվող Ձև N 1-ՊՕՀՊ տարեկան հաշվետվության լրացման ուղեցույցի 12-րդ կետով սահմանված 6-րդ սյունակի օգտակար հանածոյի ծավալների լրացման մասը հստակեցնել, քանի որ խոսքը վերաբերվում է ոչ միայն զուտ հանքային մարմնին, այլ նաև այն հատվածին, որը պարփակում է հանքային մարմինը, ինչն այս դեպքում՝ կապված շահագործման եղանակից, չի առանձնանում որպես դատարկ ապար։
	1. Չի ընդունվել:
6-րդ սյունակում օգտակար հանածոյի արդյունահանման ծավալների լրացման վերաբերյալ պարզաբանումը լրացուցիչ հստակեցման կարիք չունի, քանի որ այնտեղ հստակ նշված է, որ «...Արդյունահանմանն է վերագրվում ընդերքից հանված ամբողջ հումքը, առանց դատարկ ապարների հաշվառման, որն աղքատացնում է օգտակար հանածոն, եթե այն հաշվեկշռային պաշարներում ընդգրկված չէ: Օգտակար հանածոն աղքատացնող ապարները և դրանցում պարունակվող օգտակար բաղադրամասերը, որոնք ընդգրկված են հաշվեկշռային պաշարների մեջ, հաշվառվում են արդյունահանման մեջ:...»: Հասկանալի է, որ այստեղ խոսքը գնում է կոնդիցիոն պարամետրերով հաստատված և օգտակար հանածոյի պաշարների հաշվարկման հիմքում ընկած եզրագծման արդյունքում հաշվեկշռային պաշարներում ընդգրկված և չընդգրկված դատարկ ապարների և ոչ կոնդիցիոն հանքաքարերի մասին, որոնք հաստատված են ընդերքաբանական փորձաքննությամբ:
Հարցը քննարկվել է նաև աշխատանքային կարգով և տրվել է պարզաբանում:

	2. Առաջարկում եմ գրաֆիկական տեղեկատվության տրամադրումը դարձնել  քննարկման առարկա՝ ներգրավելով նաև Բնապահպանության և ընդերքի տեսչական մարմնի ընդերքի վերահսկողության վարչության ներկայացուցչին։
	2. Ընդունվել է մասամբ:
Գրաֆիկական տեղեկատվության (հավելվածների) ցանկի հետ կապված հարցը դարձել է լրացուցիչ քննարկման առարկա և աշխատանքային կարգով քննարկվել է ՀՀ ԲԸՏՄ-ի ընդերքի վերահսկողության վարչության ներկայացուցչի հետ, տրվել է լրացուցիչ պարզաբանում:
Գրաֆիկական տեղեկատվությունն ընդերքօգտագործողից պահանջվում է ներկայացված հաշվետվությունների հետագա արժանահավատության և ընդերքի տեղամասերի առկա իրավիճակի, տարվա ընթացքում իրականացված աշխատանքների վերաբերյալ որոշակի տեղեկատվության ստացման նպատակով, որը բավական է հաշվետու տարվա տարեսկզբի (նախորդ տարվա վերջի, ներկայացված նախորդ հաշվետվությամբ) և տարեվերջի դրությամբ ներկայացնելով: Առավել փոքր պարբերականությամբ (եռամսյակային կամ ամենամսյա կտրվածքով) տեղեկատվության հավաքագրումը մեծացնում է ներկայացվող տեղեկատվության ծավալները, դրանց պահպանման և փոխանցման խնդիրները:
Կարգում սահմանվել է լրացուցիչ դրույթ, որ մեծածավալ գրաֆիկական հավելվածները կարող են ներկայացվել միայն էլեկտրոնային տարբերակով:

	3. ՀՀ ֆինանսների նախարարություն
	02.09.2021թ.

	
	N 01/11-1/13819-2021

	1. Անհրաժեշտ է լրացնել նոր խմբագրությամբ շարադրվող Հայաստանի Հանրապետության կառավարության 2012 թվականի հոկտեմբերի 25-ի թիվ 1348-Ն որոշման բոլոր վավերապայմանները:
	1. Ընդունվել է:
Լրացվել է որոշման նախագծի 1-ին կետը և նոր խմբագրությամբ շարադրվող որոշման բոլոր վավերապայմանները:

	4. ՀՀ էկոնոմիկայի նախարարություն
	23.09.2021թ.

	
	N 01/13635-2021

	1. Նախագծի վրաբերյալ ՀՀ էկոնոմիայի նախարարությունը դիտողություններ և առաջարկություններ չունի
	

	5. ՀՀ արդարադատության նախարարություն
	
	16.12.2021

	
	
	N 01/27.0.01/41143-2021

	· Հայաստանի Հանրապետության կառավարության 2012 թվականի հոկտեմբերի 25-ի N 1348-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) անհրաժեշտ է ուժը կորցրած ճանաչել Հայաստանի Հանրապետության կառավարության 2012 թվականի հոկտեմբերի 25-ի N 1348-Ն որոշումը (այսուհետ՝ Որոշում) և ընդունել նոր իրավական ակտ՝ հաշվի առնելով այն հանգամանքը, որ Նախագծով առաջարկվող կարգավորումների ինկորպորացման արդյունքում կառաջանա Նախագծի և Որոշման ուժի մեջ մտնելու ժամկետների անհամապատասխանություն, այսինքն կստացվի, որ Նախագծով նախատեսվող նոր կարգավորումները գործել են սկսած Որոշման հրապարակման օրվան հաջորդող տասներորդ օրվանից՝ 2012 թվականի նոյեմբերի 17-ից:

	· Ընդունվել է:
«Հայաստանի Հանրապետության կառավարության 2012 թվականի հոկտեմբերի 25-ի N 1348-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերնագիրը խմբագրվել է՝ «Օգտակար հանածոների պաշարների շարժի վերաբերյալ տարեկան հաշվետվության ներկայացման կարգը, հաշվետվությունների ձևերը և լրացման ուղեցույցները սահմանելու և 2012 թվականի հոկտեմբերի 25-ի N 1348-Ն որոշումն ուժը կորցրած ճանաչելու մասին»: Ըստ այդմ խմբագրվել է որոշման տեքստը:

	· Նախագծի 2-րդ հոդվածում նոր խմբագրությամբ շարադրվող Որոշման 1-ին կետի 1-ին ենթակետով նախատեսվում է սահմանել ընդերքօգտագործողի կողմից օգտակար հանածոների պաշարների շարժի վերաբերյալ տարեկան հաշվետվության ներկայացման կարգը: 
	Այս կապակցությամբ՝ հայտնում ենք հետևյալը.
	ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Նախագծի 2-րդ կետում որպես Նախագծի ընդունման իրավական հիմքը սահմանող լիազորող նորմ հղում է կատարված «Հայաստանի Հանրապետության ընդերքի մասին» օրենսգրքի 15-րդ հոդվածի 7-րդ կետին և 63-րդ հոդվածի 9-րդ մասին, սակայն հիշյալ դրույթներով ՀՀ կառավարության համար ընդերքօգտագործողի կողմից օգտակար հանածոների պաշարների շարժի վերաբերյալ տարեկան հաշվետվության ներկայացման կարգը սահմանելու լիազորություն նախատեսված չէ:
	Ամփոփելով վերոգրյալը՝ գտնում ենք, որ անհրաժեշտ է քննարկման առարկա դարձնել ընդերքօգտագործողի կողմից օգտակար հանածոների պաշարների շարժի վերաբերյալ տարեկան հաշվետվության ներկայացման կարգը սահմանելու վերաբերյալ կարգավորումների նախատեսման իրավաչափությունը՝ նախաբանում իրավական հիմքի բացակայության պայմաններում:

	· Ընդունվել է
ՏԿԵ նախարարության կողմից մշակվել և 2022 թվականի հունիսի 18-ին ՀՀ նախագահի կողմից ստորագրվել է «Հայաստանի Հանրապետության ընդերքի մասին օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքը, որտեղ 3-րդ հոդվածով նախատեսված է ՀՀ ընդերքի մասին օրենսգրքի՝ ընդերքի օգտագործման և պահպանության, ինչպես նաև ընդերքօգտագործման հետ կապված՝ շրջակա միջավայրի ոլորտում կառավարության իրավասությունները սահմանող 15-րդ հոդվածի 2-րդ մասի 7-րդ կետը շարադրել նոր խմբագրությամբ՝ «7) օգտակար հանածոների պաշարների շարժի վերաբերյալ տարեկան հաշվետվության ներկայացման կարգի, հաշվետվությունների ձևերի և լրացման ուղեցույցների սահմանումը.», որով և սահմանվում է համապատասխան լիազորող նորմը:



	1. Նախագծի նախաբանում «օրենքի» բառից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
	1.Ընդունվել է:
Լրամշակված նախագծում կատարվել է համապատասխան փոփոխություն:

	2. Նախագծի 2-րդ հոդվածում նոր խմբագրությամբ շարադրվող Որոշման 2-րդ կետով նախատեսվող կարգավորումն անհրաժեշտ է նախատեսել Նախագծին կից ներկայացված Հավելված N 1-ում, քանի որ հիշյալ կետով նախատեսվող դրույթները հանդիսանում են հիշյալ հավելվածի կարգավորման առարկա:
	2.Չի ընդունվել:
Լրամշակված նախագծի համաձայն Որոշման 2-րդ կետով նախատեսվող կարգավորումը վերաբերում է բոլոր հավելվածներին:

	3. Հավելված 1-ի 1-ին կետում «կարգով սահմանվում են» բառերն առաջարկում ենք փոխարինել «կարգով կարգավորվում են» բառերով:
	3. Ընդունվել է:
Կատարվել է համապատասխան փոփոխություն:


	4. Հավելված 1-ի 1-ին և 2-րդ կետերում մի դեպքում կիրառվում է «հաշվետվությունը կազմելու» մյուս դեպքում՝ «հաշվետվությունները լրանցնելու» տերմինները: Այս առումով գտնում ենք, որ հիշյալ հասկացություններն անհրաժեշտ է համապատասխանեցնել միմյանց:
	4. Ընդունվել է:
     Լրամշակված նախագծի ամբողջ տեքստում «հաշվետվությունը կազմելու» բառերը փոխարինվել են «հաշվետվությունները լրանցնելու» բառերով:

	5. Հավելված 1-ի 2-րդ կետում «հավելվածների ձևերի» բառերն առաջարկում ենք փոխարինել «հավելվածներով սահմանված ձևերի», իսկ «Հայաստանի Հանրապետության կառավարության 2012 թվականի հոկտեմբերի 25-ի N 1348-Ն որոշման» բառերը՝ «սույն որոշման» բառերով, իսկ «(ՊՈԱԿ)» բառը՝ «(այսուհետ՝ ՊՈԱԿ)» բառերով:

	5. Ընդունվել է:
Լրամշակված նախագծի Հավելված 1-ի 2-րդ կետում կատարվել են համապատասխան փոփոխություններ

	6. Հաշվի առնելով այն հանգամանքը, որ Հավելված 1-ի 2-րդ կետում «Նորմատիվ իրավական ակտերի մասին» օրենքի 21-րդ հոդվածի 4-րդ մասին համապատասխան փակագծերում նշված է ««Հանրապետական երկրաբանական ֆոնդ» պետական ոչ առևտրային կազմակերպություն» կրճատ տարբերակը՝ Հավելված 1-ի ամբողջ տեքստում (բացի հիշյալ կետից) ««Հանրապետական երկրաբանական ֆոնդ» բառերն առաջարկում ենք հանել:

	6. Ընդունվել է:
Լրամշակված նախագծի ամբողջ տեքստում «Հանրապետական երկրաբանական ֆոնդ» պետական ոչ առևտրային կազմակերպություն» բառերը փոխարինվել են ՊՈԱԿ բառով:

	7. Նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի դրույթները՝ Հավելվածի 1-I 5-րդ և 6-րդ կետերում «ՊՕՀՊ» և «ՍՋՊ» հապավումներն անհրաժեշտ է բացել:

	7. Ընդունվել է մասնակի:
Լրամշակված նախագծի Հավելված 1-ի 5-րդ և 6-րդ կետերը խմբագրվել են: Հաշվի են առնվել, որ հաշվետվությունների անվանումները բացվածքով արդեն իսկ գրված են և տրված հապավումները ընդամենը դրանց սկզբնատառերն են (Պինդ օգտակար հանածոների պաշարներ՝ ՊՕՀՊ, Ստորերկրյա ջրերի պաշարներ՝ ՍՋՊ):

	8. Հավելված 1-ի 9-րդ կետում կիրառվում է «հանքավայրի (տեղամասի)» եզրույթը: Հաշվի առնելով այն հանգամանքը, որ Հայաստանի Հանրապետության ընդերքի մասին օրենսգրքի 3-րդ հոդվածի 1-ին մասի 9-րդ և 12-րդ կետի դրույթներով «ընդերքի տեղամասը» և «հանքավայրը» սահմանված են որպես առանձին հասկացություններ՝ Հավելված 1-ի հիշյալ կետում անհրաժեշտ է նշել հիշյալ հասկացություններից միայն մեկը:
	8. Չի ընդունվել:
ՀՀ ընդերքի մասին օրենսգրքով  սահմանված «ընդերքի տեղամաս» հասկացությունը  հստակ տարանջատված է և առնչություն չունի «հանքավայրի (տեղամասի)» եզրույթի հետ, որը նույնպես հանդիպում է ՀՀ ընդերքի մասին օրենսգրքում (օրինակ՝ 9-րդ հոդվածի 1-ին մասի 6-րդ կետ) և առնչվում է «հանքավայրի աշխարհագրորեն առանձնացված տեղամաս» հասկացությանը:

	9. Հավելված 1-ի 10-րդ կետում հստակեցման կարիք ունի «պատշաճ տպագրված» ձևակերպումը:
	9. Ընդունվել է:
Լրամշակված նախագծի Հավելված 1-ի 10-րդ կետից «պատշաճ» բառը հանվել է:

	10. Հավելված 1-ի 12-րդ կետում անհրաժեշտ է հստակեցնել, թե ով է հաշվետվություն ներկայացնողը, նկատի ունենալով, որ նույն կետի համաձայն հաշվետվությունը ստորագրում է կազմակերպության ղեկավարը, երկրաբանը (հիդրոերկրաբանը), պինդ օգտակար հանածոների դեպքում` նաև մարկշեյդերական չափագրում կատարողը (մարկշեյդերը), հետևաբար պարզ չէ, թե հաշվետվություն ներկայացնողը ինչպես պետք է հավաստի հաշվետվության տվյալների ճշգրիտ և հավաստի լինելը:
	10. Չի ընդունվել:
Հաշվետվությունը ներկայացվում է ընդերքօգտագործող կազմակերպության կողմից և վերջինիս  ղեկավարը կամ նրա կողմից լիազորված անձը ստորագրությամբ հավաստում է հաշվետվության տվյալների ճշգրիտ և հավաստի լինելը:

	11. Հավելված 1-ի 15-րդ կետում «որոշման» բառն անհրաժեշտ է փոխարինել «կարգի» բառով:

	11. Ընդունվել է:
Լրամշակված նախագծի Հավելված 1-ի 15-րդ կետում կատարվել է համապատասխան փոփոխություն:

	12. Հավելված 1-ի 18-րդ կետով նախատեսվում է կարգավորում, համաձայն որի՝ ընդերքօգտագործողի կողմից ներկայացված թերի, ոչ լրակազմ և սահմանված կարգին չհամապատասխանող տարեկան և ճշգրտված հաշվետվությունները չեն ընդունվում և այդ մասով ՀՀ ընդերքի մասին օրենսգրքի 59-րդ հոդվածի 3-րդ մասի 7-րդ կետով սահմանված ընդերքօգտագործողի պարտավորությունը համարվում է չկատարված: Այս առումով գտնում ենք, որ հիշյալ կետն ունի խմբագրման կարիք, քանի որ նման ձևակերպմամբ այն անհասկանալի է: Մասնավորապես՝ պարզ չէ՝ կարգավորումը վերաբերում է ընդերքօգտագործողի կողմից ի սկզբանե ներկայացված հաշվետվությանը, թե Հավելված 1-ի 16-րդ կետով նախատեսված հաշվետվությանը:

	12. Ընդունվել է:
Լրամշակված նախագծի Հավելված 1-ի 18-րդ կետը խմբագրվել է:

	13. Գտնում ենք, որ Հավելված 1-ի 19-րդ կետում անհրաժեշտ է նախատեսել լիազոր մարմնի կողմից ՀՀ ընդերքի մասին օրենսգրքի 30-րդ հոդվածով սահմանված դրույթներով ստացած զգուշացման հիմքերի վերացման նպատակով ընդերքօգտագործողի կողմից օգտակար հանածոների պաշարների վերաբերյալ տարեկան հաշվետվությունը ներկայացման հստակ ժամկետ:

	13. Չի ընդունվել
 ՀՀ ընդերքի մասին օրենսգրքի 30-րդ հոդվածի 5-րդ մասի 3-րդ կետի համաձայն՝  օրենսգրքով նախատեսված պարտավորությունները չկատարելու հիմքով զգուշացում ստանալու դեպքերում զգուշացման հիմքերը վերացնելու համար սահմանված է մինչև 90 օր ժամկետ: 

	14. Հավելված 1-ի 20-րդ կետում առաջարկում ենք հստակ նշել անճշտությունների, վրիպակների և այլ տեխնիկական սխալների հայտնաբերման և հաշվետվության մեջ ճշգրտում կատարելու անհրաժեշտության դեպքում ՊՈԱԿ-ի կողմից ընդերքօգտագործողի էլեկտրոնային փոստի հասցեին ծանուցման ժամկետ: 
	14. Ընդունվել է:
Լրամշակված նախագծի Հավելված 1-ի 20-րդ կետում սահմանվել է, որ ծանուցումն ուղարկվում է սխալների հայտնաբերման օրվանից 5 աշխատանքային օրվա ընթացքում:


	15. Նախագծին կից ներկայացված N 2 հավելվածի վերնագրում «ՏԱՐԵԿԱՆ ՀԱՇՎԵՏՎ ՈՒԹՅՈՒՆ» բառերից առաջ անհրաժեշտ է լրացնել «Ձև» բառը: Նույն դիտողությունը վերաբերում է նաև Նախագծի N 3 հավելվածի (այսուհետ՝ Հավելված 3) դրույթներին:

	15. Չի ընդունվել:
«Ձև» բառը արդեն իսկ գրված է տիտղոսաթերթերում, հետևաբար անհրաժեշտություն չկա 2-րդ անգամ գրելու:

	16. Հավելված 3-ում տեղ գտած «ընդերքօգտագործողի կողմից ներկայացվող Ձև N 2-ՍՋՊ տարեկան հաշվետվության լրացման ուղեցույցի» 3-րդ կետի 4-րդ ենթակետում անհրաժեշտ է հստակ նշել, որ խոսքը Հայաստանի Հանրապետության կառավարության 2012 թվականի նոյեմբերի 22-ի N 1484-Ն որոշման 1-ին կետով սահմանված հավելվածով սահմանված ձևերի (ձև NN 1, 2, 3) մասին է և բացի այդ, 3-րդ կետի հիշյալ ենթակետում «հանքավայրի» բառից առաջ անհրաժեշտ է լրացնել «հանքային ջրի» բառերը, իսկ «ջրի քիմիական» և «ջրի ծախսի» բառերից առաջ անհրաժեշտ է լրացնել «հանքային» բառը՝ համապատասխանեցնելով Հայաստանի Հանրապետության կառավարության 2012 թվականի նոյեմբերի 22-ի N 1484-Ն որոշման 1-ին կետով սահմանված հավելվածի NN 1.2.3 ձևերի վերնագրերին:
	16. Ընդունվել է:
Կատարվել են համապատասխան փոփոխություններ և լրացումներ:

	17. Հավելված 2-ում և Հավելված 3-ում տեղ գտած համապատասխանաբար «ընդերքօգտագործողի կողմից ներկայացվող ձև N 1-ՊՕՀՊ տարեկան հաշվետվության լրացման ուղեցույցի» և «ընդերքօգտագործողի կողմից ներկայացվող Ձև N 2-ՍՋՊ տարեկան հաշվետվության լրացման ուղեցույցի» նախատեսումն խնդրահարույց է, քանի որ այն դուրս է Նախագծի իրավական հիմքը սահմանող լիազորող նորմի (Հայաստանի Հանրապետության ընդերքի մասին օրենսգրքի 15-րդ հոդվածի 2-րդ մասի 7-րդ կետ) շրջանակից:
	17. Ընդունվել է:
[bookmark: _GoBack][bookmark: _Hlk95165570]ՏԿԵ նախարարության կողմից մշակվել և 2022 թվականի հունիսի 18-ին ՀՀ նախագահի կողմից ստորագրվել է «Հայաստանի Հանրապետության ընդերքի մասին օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքը, որտեղ 3-րդ հոդվածով նախատեսված է Օրենսգրքի՝ ընդերքի օգտագործման և պահպանության, ինչպես նաև ընդերքօգտագործման հետ կապված՝ շրջակա միջավայրի ոլորտում կառավարության իրավասությունները սահմանող 15-րդ հոդվածի 2-րդ մասի 7-րդ կետը շարադրել նոր խմբագրությամբ՝ «7) օգտակար հանածոների պաշարների շարժի վերաբերյալ տարեկան հաշվետվության ներկայացման կարգի, հաշվետվությունների ձևերի և լրացման ուղեցույցների սահմանումը.», որով և սահմանվում է համապատասխան լիազորող նորմը:



